
RESOLUCIÓN DO CLAUSTRO DO CENTRO ___________________________________


O Claustro do centro _____________________________________ na sesión do día ___ de xuño de 2018 aprobou facer pública a total repulsa deste órgano con toda a actuación xudicial no caso da “Manada”. 

Á preocupación e alarma social causada no seu momento pola sentenza, súmase agora a decisión do Audiencia de Navarra de deixar en liberdade provisional aos cinco violadores condenados a nove anos de prisión por un delito de abuso sexual a unha muller. Como docentes vémonos na obriga de reflexionar sobre estes feitos e de aproveitar o momento para afirmar a nosa aposta por unha sociedade e, por tanto, un sistema educativo que se fundamente nos valores da igualdade efectiva de mulleres e homes. 

Como claustro, como colectivo de educadoras e educadores, amosamos a nosa preocupación por un sistema que ampara a estes violadores e que traslada a idea de que as denuncias contra calquera tipo de violencia machista poden ficar impunes. O que se traslada, tanto na sentenza como na posta en liberdade provisional, é que o patriarcado se reforza e o papel da muller queda de novo totalmente subordinado nunha sociedade que deu claras mostras o pasado 8 de marzo de camiñar cara a erradicación da desigualdade das mulleres e da condena de calquera mostra de violencia que se exerza sobre estas polo mero feito de seren mulleres. 

Reclamamos da Consellaría de Educación que aborde con seriedade e interese real as propias leis e normas aprobadas así como a revisión e aplicación do I Plan de actuacións para a igualdade nos centros educativos de Galiza (2016-20) que a día de hoxe quedou nunha declaración de intencións. 
Demandamos que exista unha formación específica en materia de igualdade, que aborde a coeducación e a igualdade tanto entre o profesorado como o alumnado dos centros escolares galegos. 

Afirmamos o noso compromiso como profesorado de promover a educación inclusiva, partindo do principio de igualdade entre mulleres e homes, entre alumnas e alumnos, entre profesoras e profesores, como o único camiño para conseguir o cese da violencia machista e dun modelo social no que impera o patriarcado.  




